ADRODDIAD

	PWNC: Y Polisi Peillwyr Arfaethedig

CYFARFOD: Cabinet
DYDDIAD: 19eg Mawrth 2014
WARDIAU/ISADRANNAU YR EFFEITHIR ARNYNT: Pob Un




1. PWRPAS:

1.1 I ystyried y Polisi Peillwyr Arfaethedig sy'n hyrwyddo creu cynefinoedd sy'n gyfeillgar i beillwyr ar dir sy'n eiddo i Gyngor Sir Fynwy.


2. ARGYMHELLION:

Bod Cabinet yn cytuno ar y polisi arfaethedig. 


3. MATERION ALLWEDDOL

3.1 Mae cydnabyddiaeth gynyddol bod angen gweithredu i atal y dirywiad o ran peillwyr, oherwydd yr angen i ddiogelu'r gadwyn fwyd a chynefinoedd lleol. 

3.2 Ym mis Gorffennaf 2013, lansiodd Llywodraeth Cymru ei Chynllun Gweithredu ar gyfer Peillwyr a bydd angen i Sir Fynwy ymateb yn gadarnhaol i'r cynllun hwn. 

3.3 Mae gan Sir Fynwy’r gallu i wneud newidiadau sylweddol trwy newid ei threfniadau plannu a thorri glaswellt o amgylch ymylon ffyrdd, gofod amwynder, mynwentydd a gwelyau blodau. 

3.4 Bydd y polisi arfaethedig yn arwain at fanteision cadarnhaol i'r amgylchedd lleol ac arbedion refeniw. 

3.5 Ni fydd unrhyw newidiadau'n cael eu gwneud i dorri gwair wrth ochr rhwydwaith priffyrdd dosbarth C ac R. 

3.6 Bydd newidiadau arfaethedig i dorri gwair ar ochrau llwybrau priffyrdd dosbarth A a B yn destun asesiad iechyd a diogelwch er mwyn sicrhau nad yw'r newidiadau arfaethedig yn cael effaith negyddol ar welededd neu ddiogelwch defnyddwyr. 

3.7. Byddwn yn cysylltu â'r holl Gynghorau Tref a Chymunedol ac yn rhoi gwybod iddynt am y polisi arfaethedig. Os ydynt o'r farn y byddai hyn yn cyflwyno mater lleol byddant yn cael eu hannog i gysylltu â ni er mwyn i ni allu ymchwilio i'w pryderon ar ôl y toriad cyntaf sydd wedi'i deilwra ac os yn briodol byddai toriad pellach yn cael ei wneud.


4. RHESYMAU 

4.1 Dangosodd yr arolwg asesu Ecosystemau Cenedlaethol o 2011 fod peillwyr wedi bod yn gostwng ers 30 mlynedd a heb newid ein harferion amaethu a phlannu ni fydd y sefyllfa hon yn gwella. 

4.2 Mae peillwyr yn hanfodol i amaethyddiaeth y DU. Amcangyfrifir mai £430 miliwn y flwyddyn yw eu gwerth i'r diwydiant amaethyddol a bod ugain y cant o'r ardaloedd sy’n borfa gwta yn ddibynnol ar beillwyr. 
4.3 Mae dyletswydd gyfreithiol ar gynghorau drwy Ddeddf yr Amgylchedd Naturiol a Chymunedau Gwledig 2006 i ystyried cadwraeth bioamrywiaeth wrth gyflawni ei swyddogaethau. Mae'r newidiadau arfaethedig yn gwbl gydnaws â hyn.

4.4 Un canlyniad cadarnhaol i'r newidiadau i'r arferion rheoli fydd gostyngiad o CO2 a amcangyfrifir ar lefel o 60,000 cilogram a gostyngiad mewn methan a amcangyfrifir ar lefel o 4,200 cilogram. 


5. GOBLYGIADAU O RAN ADNODDAU

Mae'r arbedion sy'n gysylltiedig â rhoi'r polisi hwn ar waith yn dod i £34,000 ac roedd y rhain yn rhan o'r mandad cyllideb ar gyfer gweithrediadau priffyrdd a rheoli traffig a drafodwyd gyda'r Pwyllgor yn ei gyfarfod ar 8fed Tachwedd 2013. Roedd yr Aelodau'n cefnogi'r mandad yn gyffredinol a chytunasant i drafod y polisi yn fanylach yn ei gyfarfod ar 23ain Ionawr 2014 (detholiad o gofnodion 8fed Tachwedd 2013 ynghlwm fel Atodiad 1) 


6. Y GOBLYGIADAU O RAN DATBLYGU CYNALIADWY A CHYDRADDOLDEB

Ni fydd y strategaeth yn cael effaith negyddol ar unrhyw un o'r grwpiau gwarchodedig a dylai arwain at effaith gadarnhaol ar yr agenda cynaliadwyedd. 


7. YMGYNGOREION:
Ymgynghorwyd yn eang ymhlith y gymuned a rhanddeiliaid â'r polisi arfaethedig fel a ganlyn:

Ymddiriedolaeth Bywyd Gwyllt Gwent
Bee Friendly Monmouthshire Group
Prosiect Bywyd Gwyllt a’r Amgylchedd Crug
Adventa 
Cymdeithas Randiroedd a Gardd Hamdden Rogiet
Cadwch Gymru’n Daclus 
Grŵp Dolydd Sir Fynwy
Cyfeillion Castle Meadows 
Cynghorau Tref a Chymunedol
Heddlu Gwent
Chepstow Transition
Cymdeithas Tai Sir Fynwy
Bwrdd Iechyd Aneurin Bevan
Cyngor Dinas Bryste
Cyngor De Swydd Lanark

Canlyniadau'r Ymgynghoriad 
Maent wedi’u hymgorffori yn y polisi.
Derbyniwyd deisebau o blaid (Atodiad 4 - canlyniadau'r ddeiseb ar-lein sy'n cefnogi’r polisi) ac yn erbyn (Atodiad 5 - er hwylustod mae wedi atodi ar wahân i'r polisi) ac fe'u cyflwynwyd i'r Cyngor Llawn gan Aelodau.


8. PAPURAU CEFNDIR

Dim


9. AWDUR:

Alison Howard - Swyddog Cymunedau Cynaliadwy


10. MANYLION CYSWLLT:

Rhif Ffôn: 01633 644844
Ebost: alisonhoward@monmouthshire.gov.uk





Atodiad 1 – Polisi Peillwyr Arfaethedig

Polisi Peillwyr Cyngor Sir Fynwy 

1. Cyflwyniad 

Cydnabyddir yn eang bod peillwyr yn chwarae rhan hanfodol yn y gwaith o ddiogelu ein cyflenwad bwyd ac ansawdd ein hamgylchedd naturiol. Bu gostyngiad parhaus yn niferoedd y peillwyr ac felly mae Llywodraeth Cymru a San Steffan yn cymryd camau i geisio atal y dirywiad hwn.

Cyhoeddodd Llywodraeth Cymru ei chynllun gweithredu ar gyfer peillwyr ym mis Gorffennaf 2013, sy'n nodi eu gweledigaeth strategol, canlyniadau a meysydd i'w gweithredu er mwyn gwella amodau ar gyfer peillwyr a rhoi terfyn ar eu dirywiad.


2. Peillwyr a'u Cynefinoedd

Diffinnir peillwyr o fewn y cynllun gweithredu fel: 

"pob gwenyn, rhai cacwn, pili-palod, gwyfynod a phryfed hofran, rhai chwilod a chlêr". 

Yn draddodiadol mae peillwyr yn dibynnu ar gynefinoedd sy'n cynnwys dolydd, gwrychoedd, ymylon coetiroedd, glaswelltiroedd heb eu gwella, gweirgloddiau, glaswelltiroedd llawn meillion, perllannau a chnydau âr. Mae newid mewn arferion amaethyddol, newid defnydd tir a dwysáu wedi arwain at ddirywiad yn y cynefinoedd traddodiadol hyn. 

Gellir darparu cynefinoedd amgen mewn gerddi, parciau, mannau agored ac ymylon ffyrdd. 


3. Cyfrifoldebau Cyfreithiol Cyngor Sir Fynwy.

3.1 Deddf yr Amgylchedd Naturiol a Chymunedau Gwledig 2006 

Mae gan y Cyngor hwn ddyletswydd gyfreithiol o dan Ddeddf yr Amgylchedd Naturiol a Chymunedau Gwledig 2006 i roi sylw i gadwraeth bioamrywiaeth wrth arfer ei swyddogaethau. 

Mae adran 42 o'r Ddeddf yn nodi rhestr o rywogaethau blaenoriaeth y dylid eu defnyddio i lywio'r broses o wneud penderfyniadau wrth weithredu eu dyletswydd bioamrywiaeth. Cynhyrchir y rhestr gan Gynulliad Cenedlaethol Cymru ar y cyd â Chyfoeth Naturiol Cymru ac mae'n cynnwys peillwyr a'u cynefinoedd 

3.2 Cynllun Gweithredu Bioamrywiaeth Lleol Sir Fynwy 

Mae Sir Fynwy wedi cynhyrchu Cynllun Gweithredu Bioamrywiaeth Lleol mewn partneriaeth â Chyfoeth Naturiol Cymru (Cyngor Cefn Gwlad Cymru gynt) a Phartneriaeth Bioamrywiaeth Sir Fynwy. Mae'r cynllun hwn yn rhoi cyngor ar gynefinoedd a rhywogaethau â blaenoriaeth a chanllawiau ar ystyriaethau o'r fath o fewn y broses gynllunio. 
Mae'r cynllun hwn yn nodi nodweddion ffin a llinellol sy'n llawn rhywogaethau o fewn y Sir a rheolaeth y nodweddion hyn.


4. Dull Sir Fynwy

4.1 Gan yn adnabod pwysigrwydd peillwyr i'n diwydiant amaethyddol, bioamrywiaeth leol a'r gadwyn fwyd, bydd Sir Fynwy, lle bynnag y bo hynny'n bosibl ac yn rhesymol, yn mynd ati i hyrwyddo datblygiad cynefinoedd peillwyr drwy roi plannu ar waith a threfnu cynnal a chadw a gynlluniwyd i gefnogi a chyfoethogi'r cynefinoedd hyn ac annog peillwyr. 

4.2 Byddwn yn gwneud hyn drwy: 

· Lleihau nifer y toriadau i ardaloedd glaswelltog - bydd hyn yn caniatáu cyfnod tyfu hwy, gan alluogi planhigion i osod hadau ac annog mwy o amrywiaeth o rywogaethau planhigion. 

· Cyflwyno blodau gwyllt blynyddol trefol i welyau ffurfiol a chymysgedd dolydd lluosflwydd (a fydd yn cynnwys rhywogaethau gardd) i ardaloedd trefol. Bydd cynlluniau plannu ym mhob ardal gyhoeddus arall yn adlewyrchu'r polisi'n uniongyrchol. *
· Ar lwybrau priffyrdd A a B, lle bo'n ddiogel i wneud hynny, yn newid yr amser y mae ymyl y ffordd yn torri ac yn lleihau i 2 doriad y flwyddyn.
· Nodi cyfleoedd i ddatblygu dolydd o fewn amwynder a mannau agored. 

· Adolygu ein harferion torri a phlannu porfa’n barhaus gan sicrhau cydymffurfiaeth â deddfwriaeth sy'n dod i'r amlwg ac arferion gorau. 

· Defnyddio logo Bee Friendly Monmouthshire i godi ymwybyddiaeth o'r newidiadau mewn ymarfer a'r rhesymau sylfaenol 

· Monitro pa mor effeithiol yw'r arferion sy'n newid. Byddwn yn ymweld â safleoedd sydd wedi bod yn destun y newidiadau i weld a gafodd y cynefinoedd sy'n cynorthwyo peillwyr eu creu a'u cynnal. 

* Bydd y gymysgedd hon yn cael ei hamrywio yn dibynnu ar ba mor llwyddiannus yw'r amrywiaethau, y cyflwr tyfu lleol ac unrhyw bryderon iechyd a diogelwch.



Atodiad 2: Detholiad o gofnodion y Pwyllgor Dethol Cymunedau Cryf Arbennig a gynhaliwyd ar 8fed Tachwedd 2013 

2. FFORWM AGORED CYHOEDDUS
Tynnodd Mr David Maddox o’r Dyfawden sylw at ddeiseb a gyflwynwyd gan drigolion lleol am bryderon diogelwch yn ymwneud â pholisi bioamrywiaeth newydd y Cyngor Sir. Yn benodol, roedd trigolion lleol yn anhapus bod y polisi hwn yn cwmpasu lleihad mewn cynnal a chadw ymylon ffriodd ac y byddai'n peryglu diogelwch. Yn wir, o dan y gweithdrefnau presennol ar gyfer torri ymylon ffriodd, roedd pryderon eisoes am wrychoedd a oedd yn gorhongian, gan leihau lled ffyrdd gwledig cul (math R ac C) a thwf blodau a llystyfiant ar ymylon ffordd yn gyffredinol yn arwain at broblemau amlwg yn ystod y cyfnodau tyfu haf brig, yn enwedig o ran y B4293.

Mewn ymateb, hysbyswyd y Pwyllgor fod Uned Gweithrediadau Priffyrdd y Cyngor Sir wedi cyfarfod â thrigolion lleol i drafod eu pryderon am gynnal ymylon ffordd a thynnwyd sylw at y ffordd y cynlluniwyd y gweithdrefnau presennol ac arfaethedig i optimeiddio'r effeithiolrwydd y gynhaliaeth a ddarperir, gan fynd i'r afael ag anghenion diogelwch a bioamrywiaeth. Er bod Mr Maddox yn cydnabod bod y gweithgaredd cyswllt hwn wedi'i gynnal, roedd yn pryderu'n fawr ynghylch goblygiadau diogelwch ymylon ffordd a gwrychoedd a oedd wedi tyfu'n gyflym, yn enwedig mewn perthynas â danadl poethion. 

Yn sgil y cyfeiriadau hyn at fentrau gwyrdd, tynnwyd sylw at y ffaith y byddai'r Pwyllgor Dethol Cymunedau Cryf yn trafod peillwyr yn Ionawr 2014. 


4 (iii) GWEITHREDIADAU PRIFFYRDD A RHEOLI TRAFFIG

Nododd yr achos busnes, yn ymwneud â Gweithrediadau Priffyrdd a Gweithrediadau Rheoli Traffig, amrywiaeth o gynigion a dargedodd arbedion gyda'i gilydd cyfanswm o £430 mil ar gyfer 2014/15, a oedd yn cynrychioli arbediad o 11% ar gyllideb y flwyddyn gyfredol. Dyma fanylion y dadansoddiad o'r arbedion hyn: 

· Polisi Bioamrywiaeth newydd sy'n lleihau'r gwaith cynnal a chadw ar ymylon ffyrdd, gan gynnal 2 doriad ar gyfer R a C Routes, ond lleihau llwybrau A a B i 2 doriad diogelwch yn unig (Ymlediad Gwelededd). Byddai ardaloedd y tu allan i'r dosbarthiadau hyn yn cael eu gadael i dyfu yn ystod misoedd yr haf a byddent yn cael eu torri unwaith yn unig (yn ystod cyfnod y gaeaf). Byddai staff y Cyngor Sir yn gwneud gwaith torri yn lle contractwyr. Byddai pob safle garddwriaethol Priffyrdd yn cael eu dileu a byddai gwelyau llwyni Cyngor Sir Fynwy yn cael eu hail-blannu mewn modd mwy cynaliadwy – arbedion wedi'u targedu o £34 mil; 

· Mynegwyd pryder am yr angen i ddarparu gwaith torri ymylon ffordd ychwanegol pan ddaw problemau penodol i'r amlwg, fel yr amlygwyd yn gynharach yn y cyfarfod gan Mr Maddox. Yn unol â hynny, cydnabuwyd bod problemau o'r fath yn codi o bryd i'w gilydd ac y byddai cyfle o hyd i ddelio â phroblemau penodol. 

· O ran peillwyr, cydnabuwyd gyda phryder fod poblogaeth gwenyn y DU wedi gostwng rhwng 60% a 70% yn ystod y blynyddoedd diwethaf a nodwyd bod angen mewnforio gwenyn o'r Iseldiroedd mewn rhai rhannau o'r DU i geisio atal y dirywiad o ran gwenyn Prydain; 

· Mynegwyd pryder am y gost o weithredu Polisi Bioamrywiaeth newydd y cyngor a nodwyd y byddai adroddiad ar y mater hwn yn cael ei gyflwyno yng nghyfarfod y Pwyllgor ym mis Ionawr; 


Atodiad 3 – Lleoliad plannu criben felen.
Diben y strategaeth blannu hon yw gwerthuso llwyddiant y dull hwn o baratoi'r safle ar gyfer blodau trefol.

	m2
	LLEOLIAD

	350 
	A40 L/H o Gylchfan Hardwick i Gobannium Way 

	54 
	A40 Cyffordd Gobannium Way i’r chwith o’r cysgodfan bws 

	8300 
	Safle Agored yn De Cantelupe Close 

	1300 
	Swan Meadows rhwng y llwybr troed ac Afon Gafenni 

	220 
	Cyffordd yr Hen Heol Henffordd a Lôn y Llwyni 

	72 
	Cyffordd Hillside a Phen-y-pound 

	102 
	A40 Heol Aberhonddu rhwng arwydd "Y Fenni" a’r arwydd "Twristiaid" 

	40 
	B4246 Llan-ffwyst - ymyl chwith y ffordd gyferbyn â Dan-y-Blorens 

	340 
	B4246 Gofilon - ymyl de’r ffordd ger y Gyffordd ar gyfer Fferm Lower Cadvor 

	88 
	A4042 Llanelen - ymyl chwith y ffordd wrth ddod i'r pentref dros bont yr afon 

	102 
	Ymyl ffordd ger garej ‘Comeonin’ ar y gyffordd â Ffordd Ddeuol yr A40 

	55 
	B4293 gerllaw’r gyffordd â Beech Road

	540 
	Beech Road o’r llwybr troed ger yr A40 i’r is-orsaf 

	
	Ardal Orchard yn St Dials, ochr chwith Portal Road

	616 
	Ymyl ochr chwith Portal Road yn mynd o’r arwydd 30mya i’r twneli 

	900 
	Llif-fanc wrth ochr y Maes Chwarae o’r bont newydd i lawr yr afon 

	374 
	A466 Heol Henffordd (Buckholt) ymyl de’r ffordd tua diwedd y rhan 30mya 

	1062 
	Castell Dell, ochr chwith prif fan agored Cas-gwent 

	1700 
	A48 - ochr chwith y ffordd ddeuol (Cas-gwent-Caerwent) o'r bont i le mae'r ffordd yn culhau 

	1060 
	A48 ochr chwith y ffordd ddeuol (Caerwent-Cas-gwent) o’r cilfan i’r bont 

	660 
	A48 Cyffordd Merton Green i Gyffordd Dinham Road 

	648 
	A48 Cyffordd â phentref Caer-went, ymyl ochr chwith y ffordd cyn y gyffordd 

	665 
	A48 Cyffordd â phentref Caer-went, ymyl ochr chwith y ffordd ar ôl y gyffordd i’r cysgodfan 

	301 
	Ffordd Redwick, Magwyr o’r gyffordd â Withy Walk tuag at y maes parcio 





Atodiad 4 – Canlyniadau'r ddeiseb ar-lein sy'n cefnogi'r Polisi Peillwyr.

Bees for Development Trust 1 Stryd Agincourt, Trefynwy NP25 3DZ, DU Rhif Ffôn +44(0)1600 714848 info@beesfordevelopment.org www.beesfordevelopment.org tw: @BeesForDev Bees for Development Trust UK Charity 1078803 

Noddwyr yr Ymddiriedolaeth: Monty Don, y Farwnes Anita Gale, Martha Kearney, yr Athro Thomas D Seeley, Sting (Gordon Sumner), Bill Turnbull. Swyddfa Gofrestredig: 1 Stryd Agincourt Street, Trefynwy, NP25 3DZ, DU Bees for Development Trust yw teitl gweithredu The Troy Trust, Elusen Gofrestredig 1078803 


06 Mawrth 2014 
Annwyl Cyng. Hobson, 
Deiseb: Please, Bee Friendly Monmouthshire 
Llofnodion: 771 llofnod 
Gweler isod detholiad o ddyfyniadau gan lofnodwyr ein deiseb yn cefnogi'r newidiadau arfaethedig i dorri ymyl y ffordd yn Sir Fynwy: 
"Mae gan Sir Fynwy’r gallu i gael yr ymylon ffordd fwyaf cyfeillgar i fywyd gwyllt. Gallai llai o dorri gwair ac amseru mwy gofalus o ran cynnal a chadw wneud gwahaniaeth enfawr." 
"Ymylon ffordd o bosibl yw'r warchodfa natur fwyaf yn y wlad - os cânt eu rheoli gyda chydymdeimlad. Hwy hefyd yw'r ardal fwyaf sydd ar ôl o dir 'heb ei wella' - lle nad yw gwrteithiau wedi achosi colli blodau gwyllt a'r creaduriaid sy'n dibynnu arnynt ac yn eu peillio. Mae torri gormodol a rhy gynnar yn atal yr hadau rhag cael eu gosod ac felly'n achosi colli blodau gwyllt. Bydd y banc hadau presennol yn y pridd ond yn para am ychydig flynyddoedd ac ar ôl hynny collir rhywogaethau'r planhigion am byth. Mae gennym gyfle i achub y rhywogaethau hyn a'r peillwyr yr ydym yn dibynnu arnynt - ond dim ond os byddwn yn gweithredu nawr ac yn wynebu'n cyfrifoldebau. Peidiwch â gadael i anwybodaeth ennill dros reolaeth synhwyrol." 
"Nid yn unig mae blodau gwyllt yn dda ar gyfer peillwyr maen nhw'n brydferth hefyd! Mewn cyfnod pan fo angen i awdurdodau lleol leihau costau mae'n ymddangos yn wrthnysig i barhau i dorri costau lle nad oes problem diogelwch. Hefyd, mae gan Sir Fynwy fantais fawr dros lawer o awdurdodau lleol trefol lle mae mentrau cynyddol i annog blodau gwyllt. Manteisiwch ar eich lwc dda yng nghefn gwlad a derbyniwch y polisi deallus hwn." 
"Mae peillwyr yn hanfodol i'n goroesiad. Mae ymylon ffyrdd yn prysur ddod y noddfa fwyaf ac, o bosibl, y noddfa olaf i'r bywyd gwyllt sy'n eu cefnogi, mae oedi'r toriad cyntaf yn achub y bywyd gwyllt a'n dyfodol. Dim ond mewn safleoedd o berygl ffordd y dylai'r broses arferol ddigwydd, e.e. cyffyrdd a throadau dall. Y pellach gall modurwr weld, y cyflymaf y mae'n gyrru. Felly, cofiwch ofalu am bobl a bywyd gwyllt ac oedi'r toriad cyntaf." 
"Polisi gwych ... da iawn Sir Fynwy." 
"Mae planhigion sy'n cefnogi rhywogaethau peillwyr yn adnodd pwysig iawn ac ymddengys bod y polisi hwn wedi'i strwythuro'n dda i wella'u cyfleoedd" 
"Mae'r ymylon ffyrdd yn gyswllt hanfodol ar gyfer peillwyr a gellir ystyried diogelwch ar y ffyrdd, efallai ar ôl gweld y polisi ar waith y bydd y gwrthwynebwyr yn sylweddoli ei fod o fudd i bawb." 
"Mae Casnewydd wedi creu ymylon ffordd o flodau gwyllt rhyfeddol, gadewch i ni gael yr un peth yn Sir Fynwy!" 
"Dewch ymlaen Sir Fynwy, arwain y ffordd a bydd y lleill yn dilyn" 
"Rhaid helpu pob anifail! Rhaid i ni fod yn llais iddyn nhw!" 
"Rwy’n gyrrwr car ac yn cefnogi bywyd gwyllt yn frwd iawn. Nid yw'r ymylon ffordd wedi'u torri lle'r ydym yn byw, ond yr wyf yn dal i allu gyrru'n ddiogel ar y ffyrdd. Dylid bod yn ofalus wrth yrru lonydd gwledig drwy'r amser beth bynnag." 
"Blodau ar ymylon ffordd = llwybrau peillwyr ac yn gwneud siwrneiau'n fwy pleserus i deithwyr ceir hefyd!" 
"Rwy'n cytuno â blodau ar ochr y ffordd i helpu ein peillwyr a gwneud i'r wlad edrych yn llai diffrwyth, fel y mae'n gyflym yn troi i fod." 
Bee Friendly Monmouthshire
http://www.ipetitions.com/petition/bee-friendly-monmouthshire 
[bookmark: _GoBack]Dilynwch ni ar Twitter @BeeFriendlyMon
